
მოხსენებითი ბარათი
ბატონო დავით,

წარმოგიდგენთ  დადგენილების პროექტს „სოციალური რეაბილიტაციისა და ბავშვზე ზრუნვის 2015 წლის სახელმწიფო პროგრამის დამტკიცების შესახებ“ საქართველოს მთავრობის 2015 წლის 30 მარტის №138 დადგენილებაში ცვლილების შეტანის თაობაზე.   წარმოდგენილი  პროექტი ითვალისწინებს სახელმწიფო პროგრამის შესრულების 6 თვის ანალიზის საფუძველზე  ცალკეული ქვეპროგრამების მიხედვით წლის ბიოლომდე მოსალოდნელი  ეკონომიების ხარჯზე   დეფიციტური ქვეპროგრამების ბიუჯეტების დაბალანსებას.   

კერძოდ, ანალიზის საფუძველზე წლის ბოლომდე მოსალოდნელია ეკონომიები   ბავშვთა ადრეული განვითარების ქვეპროგრამაში (80 000 ლარი), დღის ცენტრების ქვეპროგრამაში (50 000 ლარი), დედათა და ბავშვთა თავშესაფრით უზრუნველყოფის ქვეპროგრამაში (60 000 ლარი), მიუსაფარ ბავშვთა თავშესაფრით უზრუნველყოფის ქვეპროგრამაში (210 000 ლარი) და სათემო ორგანიზაციების ქვეპროგრამაში (60 000 ლარი). ეკონომიების მიზეზს ძირითადად წარმოადგენს ბენეფიციართა მხრიდან გათვალისწინებული მომსახურებების არასრული მოცულობით მიღება ან/და გამოუცხადებლობა. ასევე, მიუსაფარ ბავშვთა თავშესაფრით უზრუნველყოფის ქვეპროგრამის შემთხვევაში, მიმწოდებლის მიერ  ქ.ქუთაისსა და ქ.თბილისში დაგეგმილი ახალი მომსახურებების ამოქმედების გადავადება.

მოსალოდნელი ეკონომიების გადანაწილება განხორციელდა  დამხმარე საშუალებების ქვეპროგრამის  ,,კოხლეარული იმპლანტით უზრუნველყოფის კომპონენტში“ და ,,სავარძელ-ეტლებით უზრუნველყოფისა და შშმ პირთა დასაქმების ხელშეწყობის კომპონენტში“  რომელთა განხორციელება შეფერხებული იყო შესაბამისი მიმწოდებლების მიერ  გათვალისწინებულ საქონელზე, საბაზრო პირობებით გამოწვეული ფასების ზრდის მოთხოვნით.  წარმოდგენილი ცვლილება ითვალისწინებს კოხლეარული იმპლანტის ღირებულების გაზრდას 28 500 ლარიდან 35 920 ლარამდე, ხოლო მექანიკური სავარძელ ეტლის ღირებულების გაზრდას 300 ლარიდან 480 ლარამდე. 

გარდა აღნიშნულისა, გამოვლენილი  საჭიროების შესაბამისად, იცვლება ადრეული განვითარების ქვეპროგრამაში ბენეფიციართა ჩართვის პრიორიტეტი, რომლის თანახმად,  უპირატესობით ისარგებლებენ ბენეფიციარები ის რომლებიც წინა 12 თვის განმავლობაში იღებდნენ შესაბამის მომსახურებას.

პროგრამას ასევე ემატება  მძიმე და ღრმა გონებრივი განვითარების შეფერხების მქონე  ბავშვთა ბინაზე მოვლის ქვეპროგრამა (დანართი №1.13). ქვეპროგრამით გათვალისწინებულია ისეთი მძიმე და ღრმა გონებრივი განვითარების შეფერხების მქონე ბავშვთა ბინაზე მოვლა და რეაბილიტაცია, რომლებსაც არ შეუძლით დღის ცენტრის ან სხვა რაიმე სახის მომსახურების მიღება  სახლს გარეთ.   ქვეპროგრამის შემუშავება განხორციელდა შშმ პირთა საკითხებზე მომუშავე სახელმწიფო საკოორდინაციო საბჭოსთან  შეთანხმებით  და საქართველოს მთავრობის კანცელარიასთან თანამშრომლობით.
თქვენი თანხმობის შემთხვევაში, გთხოვთ დაავალოთ სამინისტროს შესაბამის სტრუქტურულ ერთეულს პროექტის მიღებასთან დაკავშირებული პროცედურების განხორციელება.

